
Annotatsiya. Ushbu maqolada kamqavatli tadbirkorlik uylarining zamonaviy 

shaharsozlik va arxitektura rivojidagi o‘rni hamda ularni jahon tajribasi asosida 

takomillashtirish masalalari yoritilgan. Tadqiqot davomida turli mamlakatlarda tadbirkorlik 

faoliyati uchun mo‘ljallangan kamqavatli turar joy va jamoat binolarining me’moriy-rejaviy 

yechimlari, funksional tashkil etilishi, hududdan samarali foydalanish tamoyillari hamda 

ijtimoiy-iqtisodiy jihatlari tahlil qilingan. Jahon tajribasidagi ilg‘or yondashuvlar mahalliy 

sharoitdagi kamqavatli tadbirkorlik uylari bilan taqqoslanib, ularning o‘xshash va farqli 

jihatlari aniqlangan. Shuningdek, aholiga qulay sharoit yaratish, kichik biznesni 

rivojlantirish, yashash va tadbirkorlik funksiyalarini uyg‘unlashtirish hamda shahar 

muhitining barqarorligini ta’minlashga qaratilgan arxitektura-rejaviy yechimlar ko‘rib 

chiqilgan. Tadqiqot natijalari kamqavatli tadbirkorlik uylarini loyihalash va rivojlantirishda 

xalqaro tajribadan samarali foydalanish imkoniyatlarini belgilashga xizmat qiladi. 

Kalit so‘zlar: kichik biznes, jahon tajribasi, arxitektura-rejaviy yechimlar, shaharsozlik, 

funksional rejalashtirish, turar joy, tadbirkorlik faoliyati, barqaror rivojlanish, shahar 

muhiti, me’moriy yechimlar, hududdan samarali foydalanish. 

 

Samarqand an’anaviy kam qavatli tadbirkorlik uylarida yashash va iqtisodiy faoliyatning 

bir mulk doirasida birlashishi uy rejasining asosiy tashkil etuvchi belgisi sifatida namoyon 

bo‘ladi. Bu birlashuv oddiy xona ichida ish bajarish bilan cheklanmaydi, balki hovli, ayvon, 

ombor, ustaxona, ko‘cha tomonga yaqin aloqa nuqtasi va oilaviy hududning o‘zaro 

tartiblangan tizimi orqali shakllanadi. Xorijiy adabiyotlarda uyga asoslangan tadbirkorlik 

tushunchasi aynan turar-joyning iqtisodiy faoliyat uchun asosiy makonga aylanishini 

ifodalaydi [23]. Mahalliy tajribada uy-ustaxona yoki uy-do‘kon kundalik hayot tartibiga 

singgan faoliyat shakli sifatida ishlagan. Xorijiy home-based business tajribasida ham 

tadbirkor o‘z uyidan ishlab chiqarish, xizmat ko‘rsatish, buyurtma qabul qilish yoki 

boshqaruv ishlarini olib boradi. O‘xshash jihat uy xarajatlarini kamaytirish, mehnat vaqtini 

oilaviy hayot bilan muvofiqlashtirish va kichik kapital bilan faoliyat boshlash imkoniyatida 

ko‘rinadi [24]. Farqli jihat Samarqand uyida iqtisodiy faoliyat ko‘pincha hovli atrofida 

joylashgan moddiy ishlab chiqarish, hunarmandchilik, saqlash yoki savdo bilan bog‘langan 

bo‘lsa, zamonaviy xorijiy tajribada bu faoliyatning katta qismi xizmat ko‘rsatish, konsalting, 

raqamli ish, kichik ofis yoki masofaviy boshqaruv ko‘rinishiga ega bo‘lishidadir. 

Samarqandda ish jarayoni uy tarkibidagi jismoniy makonlarni, ayniqsa ayvon, ombor, tashqi 

kirish va hovli chetlarini faol ishlatadi, xorijiy namunalarda esa ish joyi ko‘pincha bitta xona, 

garaj, studiya, uy ofisi yoki ko‘cha tomonga ochilgan kichik savdo nuqtasi bilan 

chegaralanadi. Shu sabab Samarqand tajribasini zamonaviy home-based business modeli 

ishning uy rejasiga qanday joylashgani asosiy tahlil mezoni bo‘lishi kerak Rasm.  1 [25]. Uy 

va tadbirkorlikning birlashishida mijoz bilan aloqa darajasi alohida ahamiyatga ega. 

Samarqand uyida mijoz, xaridor yoki buyurtmachi bilan aloqaga xizmat qiladigan qism 

ko‘cha tomonga yaqinroq joylashib, oilaviy ichki hudud bevosita ochilib ketishidan 

saqlangan. Xorij shop-house tajribalarida ham ko‘cha bilan faol aloqa qiluvchi old zona 

savdo, ko‘rgazma, xizmat yoki qabul vazifasini bajaradi, lekin ayrim hollarda bu ochiqlik 

reklama va kirish erkinligi hisobiga kuchayadi [30]. Bu jihatdan Samarqand modeli mijoz 

oqimini nazorat qilish va xususiy hayotni saqlashga ko‘proq e’tibor beradi. Xorijiy 

yechimlarida esa ish faoliyati ko‘rinadigan fasad, vitrina, alohida kirish yoki ochiq studiya 

orqali shahar muhitiga faolroq ulanadi. Samarqand uchun bu tajribadan olinadigan ehtiyotkor 

belgi ko‘cha bilan iqtisodiy aloqani kuchaytirish, lekin hovlining oilaviy va mikroiqlimiy 

vazifasini buzmaslikdan iborat [23]. Uy tadbirkorligining yana bir umumiy belgisi oilaviy 

mehnatga tayangan ishlab chiqarish va xizmat ko‘rsatish shaklidir. Samarqandda bu holat 

hunarmandchilik, savdo, mahsulot tayyorlash, vaqtincha saqlash va oilaviy yordamchi 

mehnat orqali ko‘rinadi. Xorijiy tadqiqotlarda ham uy korxonalari ko‘p hollarda oila a’zolari 

tomonidan yuritilishi, kichik mablag‘ bilan moliyalashtirilishi va rasmiy korxona binosiga 

ehtiyoj sezmasligi qayd etiladi [31]. O‘xshashlik shundaki, har ikki tajribada turar-joy 

iqtisodiy mustaqillikni boshlash uchun past xarajatli 

makon vazifasini bajaradi. Farq esa Samarqand sharoitida 

bu faoliyat mahalla, qo‘shnichilik, hovli tartibi va 

an’anaviy xususiylik qoidalari bilan bevosita 

bog‘langanida, xorijiy tajribada esa ko‘proq bozor, startap 

yoki xizmat iqtisodiyoti bilan izohlanishidadir. Shu bois 

Samarqand uchun xorijiy tajriba uyda biznes yuritish 

imkoniyatini kengaytirish manbai bo‘la oladi[30]. 

Samarqand uy-ustaxona tizimida ish va yashashning birga 

joylashuvi doimiy aralashuvni emas, vazifalarning ichki 

tartib asosida bog‘lanishini bildiradi. Xorijiy workhome 

nazariyasida ham uy va ish joyi bir binoda bo‘lishi 

mumkin, lekin ularning nisbati kasb turi, mijoz oqimi, ishlab chiqarish hajmi va oilaviy 

Rasm.  1 Bethnal Greendagi XIX asr 

boshlariga oid to‘quvchi uyining ichki makoni, 

unda yashash va hunarmandchilik faoliyati bir 

makonda tashkil etilgani ko‘rinadi. Manba: 

Frances Holliss, 2012. 

ehtiyojga qarab o‘zgaradi. Mazkur qiyos Samarqand 

tadbirkorlik uyini faqat tarixiy turar-joy sifatida emas, uy, 

mehnat va kichik iqtisodiyot birlashgan fazoviy model 

sifatida tahlil qilish imkonini beradi Rasm.  2 [23]. 

Samarqand an’anaviy kam qavatli tadbirkorlik uylarida 

funksional zonalash yashash hududi, ish maydoni, saqlash 

bo‘lagi, mijoz bilan aloqa nuqtasi va xo‘jalik 

harakatlarining bir-biriga to‘g‘ri nisbati orqali shakllanadi. 

Bu tizimda hovli umumiy bog‘lovchi makon bo‘lsa-da, 

uning har bir cheti bir xil vazifa bajarmaydi: ayrim qismlar 

oilaviy hayotga, ayrimlari mahsulot tayyorlashga, ayrimlari esa kirish va yuk olib kirish 

jarayonlariga xizmat qiladi. Xorijiy workhome tajribasida ham turar-joy va ish jarayoni bitta 

bino ichida joylashadi, lekin funksional ajratish ko‘pincha xonalar, qavatlar, qo‘shimcha 

kirish yoki qayta moslashtirilgan ichki bo‘linmalar orqali 

amalga oshiriladi [23]. Mahalliy tajribada oilaviy hudud 

mijoz bilan aloqa hududidan bevosita ajratilgan bo‘lishi 

muhim, chunki tadbirkorlik faoliyati uy xususiyligini 

butunlay ochib yubormasligi kerak. Xorij shakllarida ham 

ish va oilaviy hayotning chegarasi dolzarb masala 

hisoblanadi, ayniqsa mijoz qabul qilinadigan, mahsulot 

yetkaziladigan yoki xizmat ko‘rsatiladigan faoliyatlarda 

bu farq reja yechimiga ta’sir qiladi. O‘xshash jihat 

shundaki, har ikki tajribada uy ichida ish zonasi ajratiladi; 

farqli jihat esa Samarqandda bu ajratish ko‘proq dahliz, 

hovli, ayvon va ichkari-tashqari nisbatlari bilan, xorijiy 

tajribada esa xona, ofis burchagi, studiya yoki alohida 

kirish bilan hal qilinishidadir Rasm.  3[24]. Ichki harakat 

tizimida mijoz yo‘nalishi, oila yo‘nalishi va xo‘jalik 

yo‘nalishi bir xil darajada ochiq bo‘lmasligi kerak. 

Samarqand uyida mijoz yoki buyurtmachining harakati ko‘cha tomondagi aloqa bo‘g‘ini, 

kirish oldi yoki tashqi qism bilan chegaralanib, hovlining chuqur oilaviy hududiga to‘liq kirib 

bormaydi. Xorijiy yechimlarda mijoz oqimi old zona orqali boshqariladi, lekin ayrim 

misollarda ko‘cha fronti ish maydoniga bevosita ulanib, xususiylik chegarasini Samarqand 

modeliga nisbatan ochiqroq qiladi Rasm.  4 [30]. Ish maydoni joylashuvi tadbirkorlik turiga 

qarab o‘zgaradi. Samarqanddagi uy-ustaxona shaklida ish joyi ko‘pincha hovli cheti, ayvon 

osti, ombor yaqinligi yoki tashqi kirishga qulay bo‘lgan qism bilan bog‘lanadi, chunki xom 

Rasm.  3Nguyen xonadonining qayta 

rejalashtirilgan tuzilmasi, o‘qitish va yashash 

funksiyalari birlashgan ichki makon 

ko‘rinishlari. Manba: Huynh Tran Buu Loc va 

Dinh Quoc Phuong, mualliflar materiali, 

2018. 

Rasm.  2 Eski Shikumen ko‘chasidagi 

an’anaviy turar-joyning reja va kesim 

chizmalari. Manba: Lü, Rowe va Zhang, 2001. 

ashyo olib kirish, mahsulotni vaqtincha saqlash va tayyor 

buyumni chiqarish amaliy harakatni talab qiladi. Xorijiy 

tajribada esa ish joyi ba’zan jismoniy ishlab chiqarishga, 

ba’zan xizmat ko‘rsatishga, ba’zan raqamli boshqaruvga 

moslashgani uchun uning maydoni va mijoz bilan aloqasi 

ancha turlicha bo‘ladi [31]. Saqlash bo‘lagi qiyosiy 

tahlilda alohida mezon sifatida qaralishi lozim. Samarqand 

tadbirkorlik uyida ombor, yerto‘la, hovli cheti yoki yopiq 

yordamchi xona mahsulot, xom ashyo, asbob-uskuna va 

mavsumiy buyumlarni tartibli saqlashga xizmat qilgan. 

Xorij tajribasida saqlash vazifasi ko‘pincha garaj, podval, 

yordamchi xona, orqa xona yoki tashqi omborcha orqali 

bajariladi; o‘xshashlik saqlash ehtiyojida farq esa 

Samarqandda bu jarayon hovli-xo‘jalik tartibi bilan 

ko‘proq bog‘langanida ko‘rinadi Rasm.  5[25].Xizmat 

yo‘laklari va yordamchi harakat yo‘nalishlari uy 

tadbirkorligining yashirin, ammo muhim qismini tashkil etadi. Samarqandda mahsulot olib 

kirish, suvdan foydalanish, yoqilg‘i yoki asboblarni tashish, tozalash va chiqindi chiqarish 

oilaviy asosiy harakat bilan to‘liq aralashib ketmasligi kerak. Xorijiy tajriba alohida yetkazib 

berish yo‘li, mijoz kirishi, xizmat zonasi va qo‘shnilarga ta’sirni kamaytiruvchi ichki tashkilot 

muhim sanaladi [28]. Funksional zonalashning kuchi uning qat’iy devorlar sonida emas, balki 

harakatlarni tartibga solish qobiliyatida ko‘rinadi. 

Samarqand uyida hovli, ayvon va dahliz bir vaqtning 

o‘zida bog‘lovchi, ajratuvchi va nazorat qiluvchi 

vazifalarni bajaradi, shu sabab reja nisbatan sodda bo‘lsa 

ham ichki intizomni saqlab turadi. Xorijiy yondashuvlarda 

esa ayni vazifa o‘zgaruvchan devor, ko‘chma mebel, 

universal xona yoki vaqt bo‘yicha almashinadigan ish-oila 

rejimi orqali hal qilinadi (58) [34]. 

Samarqand uchun xorijiy tajribadan olinadigan asosiy 

belgi funksional aralashuvni me’moriy tartib bilan 

boshqarishdir. Uy ichida tadbirkorlik faoliyatini 

kengaytirish oilaviy hududni qisqartirish, hovlini faqat ish 

maydoniga aylantirish yoki mijoz oqimini ichki hayotga nazoratsiz kiritish hisobiga 

bo‘lmasligi kerak. Qiyosiy jihatdan maqbul yondashuv ish maydoni, mijoz bilan aloqa, 

Rasm.  4 Shanghai, Meilanfang hududidagi 

yangi uslubdagi Shikumen turar-joyining 

qavat rejalari va kesim chizmasi. Manba: Lü, 

Rowe va Zhang, 2001. 

Rasm.  5 YAOTOKU sabzavot sotuvchisi uy-

do‘konining 2000 va 2007-yillardagi qavat 

rejalari; unda savdo, yashash va xo‘jalik 

funksiyalari bir binoda joylashgani 

ko‘rsatilgan. Manba: YAOTOKU, The 

Vegetable Seller. 

saqlash va xizmat harakatlarini alohida darajalarda tashkil etish, hovli va ayvonning yashash 

va mehnat o‘rtasidagi muvozanatli bog‘lovchi rolini saqlash bilan belgilanadi Rasm.  6 [23]. 

Samarqand an’anaviy kam qavatli tadbirkorlik uylarida ko‘cha bilan aloqa uy ichidagi 

iqtisodiy faoliyatni tashqi muhitga bog‘lovchi asosiy me’moriy bo‘g‘in sifatida qaraladi. 

Bunda fasad faqat devor yoki bezak yuzasi emas, balki 

kirish, mijozni qabul qilish, buyurtma olish, mahsulotni 

chiqarish va xususiy hududni himoyalash vazifalarini 

birgalikda bajaradigan chegara sifatida ishlaydi. Xorijiy 

tadbirkorlik shakllarida ham ko‘cha fronti tadbirkorlik 

faoliyatining ko‘rinadigan, taniladigan va boshqariladigan 

qismi sifatida tashkil etiladi [23]. Mahalliy tajribada 

ko‘cha tomonga yaqin qism savdo yoki xizmat aloqasiga 

xizmat qilgan bo‘lsa, ichki hovli oilaviy hayot, xo‘jalik 

ishlari va ishlab chiqarishning nazoratli davomiga 

ajratilgan. Xorij modelida old qism ko‘pincha do‘kon, ustaxona, kafe, ofis yoki xizmat 

maydoni sifatida ishlaydi, orqa yoki yuqori qavatlar esa yashash vazifasini bajaradi. O‘xshash 

jihat ko‘cha tomoni iqtisodiy aloqa uchun faol ishlatilishida, farqli jihat Samarqandda 

fasadning ochiqligi ichki hovli xususiyligini cheklamasligi kerakligida namoyon bo‘ladi [30]. 

Samarqand uyida darvoza, dahliz yoki tor o‘tish orqali ko‘cha bilan hovli o‘rtasida nazoratli 

masofa yaratiladi. Xorij tajribasida esa ko‘cha bilan ish maydoni o‘rtasidagi aloqa ayrim 

hollarda vitrina, shaffof eshik, ochiq studiya yoki to‘g‘ridan-to‘g‘ri kirish orqali 

kuchaytiriladi. Bu farq tadbirkorlik faoliyatining shahar ko‘rinishiga chiqish darajasini 

belgilaydi, chunki  

Samarqand modelida mijoz aloqasi bor, ammo oilaviy ichki makon to‘liq namoyish 

qilinmaydi Rasm.  7 [24]. Fasadning tadbirkorlik vazifasi 

kasb turiga qarab o‘zgaradi. Savdo faoliyatida ko‘cha 

yuzasi mahsulotni ko‘rsatish, xaridorni jalb qilish va kirish 

yo‘nalishini aniqlashga xizmat qilsa, hunarmandchilikda u 

buyurtma qabul qilish, tayyor mahsulotni topshirish yoki 

ish jarayonini cheklangan darajada ko‘rsatish vositasiga 

aylanadi. Xorijiy tajribasida ham ko‘cha fronti mijoz 

oqimini boshqaradi, lekin ko‘plab misollarda reklama, 

belgilar, vitrina va tezkor xizmat ko‘rsatish talabi kuchliroq bo‘ladi [31]. Samarqand 

sharoitida fasadning ortiqcha tijoratlashuvi mahalla ko‘chasi xususiyatini o‘zgartirib 

yuborishi mumkin. Shu sabab ko‘cha bilan aloqa kuchaytirilganda ham kirish darajasi, ovoz, 

hid, yuk tushirish, mijoz kutish va qo‘shni uylar bilan masofa nazorat qilinishi lozim. Xorijiy 

Rasm.  6 Bao xonadonida yashash maydoni, 

kofe ustaxonasi, oshxona va xo‘jalik zonalari 

birlashtirilgan qayta rejalashtirilgan ichki 

makon. Manba: Huynh Tran Buu Loc va Dinh 

Quoc Phuong, mualliflar materiali, 2018. 

Rasm.  7 Tarixiy shahar maydonida kam 

qavatli bino, xizmat ko‘rsatish fasadi va 

jamoat makoni ko‘rinishi. Manba: Cliff 

Moughtin, Urban Design: Street and Square, 

Architectural Press, 2003. 

tajriba bu masalada fasadni tadbirkorlik uchun faol 

ishlatish imkonini ko‘rsatadi Rasm.  8 [28]. Ko‘cha va 

hovli aloqasining muhim jihati mijoz harakatining qayerda 

to‘xtatilishidir. Samarqand uyida mijoz ko‘pincha tashqi 

kirish, darvozaxona, old xona yoki ishga yaqin qismda 

qabul qilinadi, oilaviy hovli esa faqat zarur holatda 

ochiladi. Xorijiy binolarda mijoz ish maydonining 

ichigacha kirishi mumkin, bu esa savdo samaradorligini 

oshiradi, ammo yashash hududi bilan ish hududi 

o‘rtasidagi chegarani zaiflashtiradi Rasm.  9 [23].  Fasad 

orqali iqtisodiy faoliyatni ifodalash ham har ikki tajribada 

turlicha darajada ko‘rinadi. Samarqandda uy egasining 

kasbi ko‘pincha ko‘cha tomondagi kirish, mahsulot 

almashinuvi, ustaxona joylashuvi yoki mahalla ichidagi 

tanilish orqali anglashilgan, fasad har doim ham ochiq 

reklama maydoni bo‘lmagan. Xorijiy tajribada esa xizmat ko‘rsatish va savdo faoliyati 

ko‘pincha belgi, vitrina, peshlavha, old maydon yoki mijozga ochiq interyer orqali 

ko‘rinadigan iqtisodiy yuzaga ega bo‘ladi [30]. Samarqand uchun olinadigan me’moriy belgi 

fasadni faqat tarixiy ko‘rinishni saqlovchi qobiq sifatida emas, nazoratli iqtisodiy aloqa yuzasi 

sifatida baholashdir. Biroq bu yondashuv ko‘cha bo‘yidagi 

har bir uyni to‘liq ochiq do‘konga aylantirishni 

anglatmaydi, chunki an’anaviy uyda ko‘cha bilan aloqa 

xususiylik, xavfsizlik va ichki mikroiqlim bilan 

muvozanatda ishlagan Rasm.  10[25]. Samarqand uyida 

yuk olib kirish, mahsulot chiqarish va xaridor bilan qisqa 

muloqot ko‘cha bo‘yidagi tor, ammo aniq tashkil etilgan 

harakat nuqtalarini talab qilgan. Xorijiy yondashuvlarida 

ham ko‘cha fronti piyoda harakati, , faol birinchi qavat va 

qo‘shnichilikka ta’sir bilan bog‘liq baholanadi Rasm.  11 

[35]. Bu qiyos ko‘rsatadigan asosiy me’moriy mezon 

ko‘cha bilan aloqa darajasi tadbirkorlik turiga mos 

bo‘lishi, lekin ichki yashash tartibini buzmasligi kerak. 

Samarqand uyida fasad, kirish va hovli o‘rtasidagi 

bosqichli aloqa uy-ish birligini boshqaruvchi nozik vosita 

bo‘lib xizmat qiladi. Xorijiy tajriba bu vositani zamonaviy 

xizmat, kichik savdo va uy ofisi shakllariga moslashtirish imkonini beradi, ammo mahalla 

Rasm.  8 Tarixiy savdo ko‘chasida piyodalar 

harakati, do‘kon fasadlari va tor ko‘cha 

muhiti aks etgan ko‘rinish. Manba: Cliff 

Moughtin, Urban Design: Street and Square, 

Architectural Press, 2003. 

Rasm.  9 Tokiodagi sabzavot sotuvchisi uchun 

mo‘ljallangan uy-do‘konning ko‘cha fasadi va 

pastki savdo qismi. Manba: Atelier Knot’s 

House for Vegetable Seller, Tokyo. 

ko‘chasi, xususiylik va hovli markazli reja birinchi darajali cheklov sifatida saqlanishi zarur 

[23]. 

Samarqand an’anaviy kam qavatli tadbirkorlik uylarida hovli yashash, mehnat, xo‘jalik va 

dam olish jarayonlarini birlashtiruvchi 

ichki ochiq makon sifatida ishlaydi. Bu 

makon faqat bo‘sh maydon emas, balki 

ayvon, daraxt, suv, soya, qattiq qoplama 

va ish zonalari bilan birgalikda uy ichidagi 

mikroiqlimni boshqaruvchi tizimni hosil 

qiladi. Xorijiy tajribadagi ichki hovlili uy 

kichik ichki ochiq maydonli uy va verandali uy shakllarida ham ochiq yoki yarim ochiq 

makon turar-joy bilan ish faoliyati o‘rtasida yumshatuvchi fazoviy qatlam vazifasini bajaradi 

[23]. Mahalliy tajribada hovli uy ichidagi barcha jarayonlarni bitta markazga to‘plash bilan 

birga ularni tartibsiz aralashtirib yubormaydi. Ayvon osti yozgi ish, qisqa muddatli saqlash, 

mahsulot saralash yoki oilaviy kundalik faoliyat uchun mos yarim ochiq zona sifatida 

ishlatiladi. Xorijiy verandali uylar 

yechimlarida ham yarim ochiq makon ichki 

xona bilan tashqi muhit o‘rtasida o‘tish 

qatlami yaratadi, biroq Samarqandda bu 

qatlam ko‘proq hovli markazli turmush va 

xo‘jalik tartibiga bog‘langan Rasm.  12 

[34]. Mikroiqlimiy moslashuv qiyosiy 

tahlilda asosiy mezonlardan biridir. 

Samarqand uyida daraxt soyasi, ayvon chuqurligi, devorlar bilan o‘ralgan hovli, suv manbai 

va shamol harakatini yumshatuvchi ichki ochiq maydon yozgi issiqlikni pasaytirishga xizmat 

qiladi. Xorijiy courtyard tajribalarida ham havo almashinuvi, tabiiy yoritish, soyalanish va 

ichki salqinlik muhim bo‘lgan Rasm.  13 [23]. O‘xshash jihat shundaki, mahalliy va xorijiy 

tajribada ichki ochiq makon binoning ekologik va 

funksional samaradorligini oshiradi. Farqli jihat 

Samarqand hovlisida ochiq makon ko‘proq xususiylik 

bilan himoyalangan, oilaviy hayotga yaqin va xo‘jalik 

faoliyati bilan qo‘shilgan holatda ishlashidadir. Xorijiy 

verandali uylar ayrim hollarda estetik dam olish makoni 

sifatida kuchliroq talqin qilinsa, Samarqandda hovli 

amaliy mehnat, mahsulot bilan ishlash va kundalik xizmat 

jarayonlari uchun ham zarur bo‘lgan ichki muhitdir [35]. 

Rasm.  11 Chung Cu turar-joy majmuasida xonadon yonida tashkil 

etilgan kofe do‘koni, xususiy avtoturargoh va vaqtinchalik ko‘cha 

savdosi ko‘rinishlari. Manba: Huynh Tran Buu Loc va Dinh Quoc 

Phuong, mualliflar fotosurati, 2018. 

Rasm.  10 Chung Cu xonadonida old devor sirpanuvchi panellar va 

granit qoplama bilan almashtirilgan fasad ko‘rinishi hamda binoning 

umumiy fasad chizmasi. Manba: Huynh Tran Buu Loc va Dinh Quoc 

Phuong, mualliflar fotosurati va chizmasi, 2016. 

Yarim ochiq makonning 

tadbirkorlikdagi roli ish turiga 

qarab o‘zgaradi. 

Hunarmandchilik, mayda savdo, 

mahsulotni vaqtincha joylash, xom ashyo bilan ishlash 

yoki mijozni qisqa qabul qilishda ayvon va hovli cheti 

yopiq xona bilan ko‘cha o‘rtasida oraliq vazifa bajaradi. 

Xorijiy tajribalarda bunday oraliq makon ko‘pincha 

balkon, veranda, orqa hovli, kichik bog‘ yoki ko‘chaga 

qaragan yarim ochiq kirish orqali yaratiladi Rasm.  14 

[34]. Hovli landshafti va mikroiqlim aloqasi Samarqand 

uyida ichki reja bilan uzviy bog‘langan. Daraxtlar va tok 

ishkomlari quyosh nurlarini yumshatadi, suv yoki namlik 

manbai havo quruqligini pasaytiradi Rasm.  15 [23]. 

Qiyosiy jihatdan hovlining eng muhim ustunligi uning 

ko‘p vazifali, lekin ichki nazorat ostidagi makon 

bo‘lishidadir. Xorijiy va veranda tizimlari ichki-tashqi 

aloqani kuchaytirsa, Samarqand hovlisi bu aloqani ko‘proq 

ichkariga yo‘naltirilgan, himoyalangan va iqlimga 

moslashtirilgan shaklda beradi.  

Samarqand an’anaviy kam qavatli tadbirkorlik uylarida 

uy tadbirkorligi oilaviy mehnat, kichik hajmdagi ishlab 

chiqarish, savdo aloqasi va kundalik xo‘jalik tartibining 

birlashgan shakli sifatida namoyon bo‘ladi. Bu modelda uy egasi, oila a’zolari, yordamchi 

mehnat va mahalla bilan kundalik bitta mulk doirasida ishlaydigan ijtimoiy-iqtisodiy birlikni 

hosil qiladi. Xorijiy tadqiqotlarda ham uy tadbirkorligi ko‘pincha kichik kapital, oilaviy 

resurs, mustaqil bandlik va uy xarajatlarini kamaytirish omillari bilan izohlanadi [25]. 

O‘xshash jihat shundaki, mahalliy va xorijiy tajribada uy tadbirkorlikni boshlash uchun past 

xarajatli, moslashuvchan va egasining nazorati ostidagi makon vazifasini bajaradi. Farqli jihat 

Samarqandda bu faoliyat ko‘proq hunarmandchilik, savdo, mahsulot saqlash va mahalla 

ichidagi ishonchli aloqa tarmog‘i bilan bog‘langanida ko‘rinadi. Xorijiy tajribada esa uy 

tadbirkorligi xizmat ko‘rsatish, raqamli ish, konsalting, onlayn savdo, ijodiy studiya yoki 

kichik ofis shakllarida ham keng talqin qilinadi [24].Oilaviy mehnat uy tadbirkorligining eng 

barqaror ijtimoiy asoslaridan biridir. Samarqand uyida oila a’zolari mahsulot tayyorlash, 

saralash, saqlash, mijoz bilan qisqa muloqot qilish yoki yordamchi xo‘jalik ishlarida 

qatnashishi mumkin bo‘lgan.  Xorijiy misollarda ham biznesning ko‘p hollarda oila a’zolari 

Rasm.  13 Shanghai Cao Yang Xin Cun turar-

joyining tashqi ko‘rinishi, kesimi va qavat 

rejalari. Manba: Lü, Rowe va Zhang, 2001. 

Rasm.  12 Suburban Studio loyihasidagi ichki 

hovli, dam olish va ish muhitini bog‘lovchi 

ochiq landshaft makoni. Manba: Ashton 

Porter Architects, Suburban Studio, 2011. 

Rasm.  14 Raw Housing loyihasida hovli, 

yashash bloki va suv havzasi orqali ichki-

tashqi makon bog‘liqligi ko‘rsatilgan. Manba: 

ISA Arquitectos, Raw Housing, 2022. 

tomonidan yuritilishi, shaxsiy mablag‘ va uy resurslariga 

tayangan holda rivojlanishi qayd etiladi Rasm.  16[31]. Bu 

o‘xshashlik uy tadbirkorligining faqat iqtisodiy emas, 

balki ijtimoiy tashkilot shakli ekanini ko‘rsatadi[27]. 

Kichik biznes modeli qiyosiy tahlilda alohida ahamiyatga 

ega, chunki uy tadbirkorligi ko‘pincha yirik ishlab 

chiqarish emas, mayda xizmat, hunar, savdo yoki 

buyurtmaga asoslangan faoliyat orqali yashaydi. 

Samarqand tajribasida ustaxona, do‘koncha, ombor va 

hovli bo‘lagi biznes hajmini me’yorida ushlab turuvchi 

fazoviy chegaralar vazifasini bajargan. Xorijiy 

tadqiqotlarda ichki jihatdan turlicha ekani, ayrim 

faoliyatlar kichik darajada qolishi, ayrimlari esa keyinchalik rasmiy korxona yoki kengroq 

bozor shakliga o‘tishi mumkinligi ko‘rsatiladi [26]. Samarqand uchun bu jihat uy 

tadbirkorligini faqat kambag‘allik yoki majburiy bandlik belgisi sifatida emas, mahalla 

iqtisodiyotining barqaror kichik bo‘g‘ini sifatida ko‘rish imkonini beradi. Xorijiy tajribada uy 

tadbirkorligi ayrim hollarda startap bosqichi, tajriba 

maydoni yoki xarajatlarni kamaytiruvchi boshlang‘ich 

baza vazifasini bajaradi. Mahalliy sharoitda bu yondashuv 

ehtiyotkorlik bilan olinishi kerak, chunki uy ichidagi biznes 

hajmi hovli, qo‘shni, sanitariya, shovqin va mijoz oqimi 

imkoniyatidan ortib ketmasligi lozim [32]. 

Norasmiy yoki yarim rasmiy ishlab chiqarish masalasi 

ham mahalliy va xorijiy tajribani yaqinlashtiradi. 

Samarqand an’anaviy uyida ayrim mehnat jarayonlari 

oilaviy buyurtma, tanish-bilish aloqasi, mahalla ichidagi 

ehtiyoj va mavsumiy talab asosida yuritilgan. Xorijiy 

tadqiqotlarda ham rasmiy ro‘yxatdan o‘tmagan, oilaviy 

mablag‘ bilan ishlaydigan va mahalliy iste’molchilarga 

xizmat qiladigan uy korxonalari ko‘p uchrashi qayd etiladi 

Rasm.  17 [31]. Raqamli faoliyat va masofaviy ish uy 

tadbirkorligining zamonaviy qiyosiy qatlami sifatida 

qaraladi. Xorijiy tadqiqotlarda tadbirkorlik uylarining bir 

qismi onlayn savdo, raqamli xizmat, elektron aloqa va 

masofaviy boshqaruv bilan bog‘lanadi, biroq barcha uy 

bizneslari to‘liq raqamli shaklga o‘tib ketgani haqidagi qarash ehtiyotkorlik bilan baholanadi. 

Rasm.  15 Enigma House loyihasidagi 

markaziy bog‘, ichki makon va ochiq hovli 

o‘rtasidagi vizual bog‘lanish ko‘rinishi. 

Manba: MEM Arquitectos, Enigma House, 

2022. 

Rasm.  16 Sabzavot sotuvchisi uy-do‘konining 

ichki savdo qismi, mahsulot peshtaxtalari va 

sovutkichli vitrina ko‘rinishi. Manba: Atelier 

Knot’s House for Vegetable Seller, Tokyo. 

https://phoenixpublication.net/


YANGI O‘ZBEKISTON, YANGI TADQIQOTLAR JURNALI 

Volume 5 Issue 5                                                                    Sentabr  2026 

https://phoenixpublication.net/                                            Online ISSN: 3030-3494 

____________________________________________________________________ 

 

  63  

  

 

 

Samarqand uchun bu tajriba uyda xizmat ko‘rsatish, buyurtma olish, mahsulotni ko‘rsatish 

yoki mijoz bilan bog‘lanish imkoniyatini kengaytirishi mumkin, lekin u hovli, ustaxona, 

ombor va ko‘cha bilan aloqa kabi an’anaviy fazoviy ehtiyojlarni bekor qilmaydi [29]. 

Mahalla iqtisodiyoti uy tadbirkorligini shahar miqyosida emas, kundalik yaqinlik, ishonch 

va qisqa masofali almashinuv darajasida tushunishga yordam beradi. Samarqandda mahalla 

muhitida uy tadbirkorligi qo‘shnichilik, 

mahalliy talab, kasbiy tanilish va uyga 

yaqin mijozlar bilan bog‘langan. Xorijiy 

tajribada uyga yaqin xizmat, kichik 

biznes, piyoda yetib borish mumkin 

bo‘lgan aloqa va lokal iqtisodiy faollik 

orqali izohlanadi [33]. 

Samarqand an’anaviy kam qavatli 

tadbirkorlik uylarida moslashuvchanlik 

xonalar, ayvon, hovli cheti, ombor, ustaxona va kirish bo‘g‘inlarining bir vazifaga qat’iy 

bog‘lanib qolmasligida namoyon bo‘ladi. Bunday reja tizimida yashash, mehnat, saqlash, 

mijoz bilan aloqa va mavsumiy xo‘jalik ishlari bir xil makonda emas, balki vaqt, ehtiyoj va 

faoliyat turiga qarab almashinadigan fazoviy qismlarda tashkil etiladi. Xorijiy tajribalarda 

ham asosiy e’tibor uy makonining o‘zgaruvchan ehtiyojlarga javob bera olishiga 

qaratiladi[34]. Ustaxona qismi moslashuvchanlik masalasida eng ehtiyotkor yondashuvni 

talab qiladi. Samarqandda ustaxona hovliga, ayvonga yoki ko‘cha tomonga yaqin 

joylashganda ish jarayoni, mijoz aloqasi va xom ashyo 

harakati nisbatan qulay boshqariladi. Xorijiy tajribada ish 

joyi ko‘pincha ichki xona, studiya, garaj yoki old zona 

sifatida ajratiladi Rasm.  18 [30]. 

Uyga asoslangan tadbirkorlikni qiyosiy o‘rganishda 

tartibga solish masalasi faqat huquqiy ruxsat bilan 

cheklanmaydi. Samarqand an’anaviy kam qavatli 

tadbirkorlik uylarida ish, yashash, saqlash va mijoz bilan 

aloqa bir mulk ichida joylashgani uchun faoliyatning 

ko‘lami hovli, ko‘cha, qo‘shnichilik va oilaviy xususiylik 

imkoniyatlari bilan chegaralangan. Xorijiy tajribada esa ruxsat, ro‘yxatdan o‘tish, soliq, 

qo‘shni huquqi, sanitariya, shovqin va mijoz oqimi kabi masalalar alohida rejalashtirish 

talablari orqali boshqariladi [28]. Mahalliy tajribada tartib ko‘proq mahalla odobi, 

Rasm.  17 Chung Cu turar-joy majmuasida A va J bloklaridagi zina 

maydonchalari hamda ulardan kundalik maishiy-ijtimoiy foydalanish 

ko‘rinishlari. Manba: Huynh Tran Buu Loc va Dinh Quoc Phuong, 

mualliflar fotosurati, 2018.  

Rasm.  18 Naked House loyihasida ko‘chma 

mebel orqali ichki makonning yashash va ish 

ehtiyojlariga moslashuvchan tashkil etilishi 

ko‘rsatilgan. Manba: Shigeru Ban, Naked 

House, 2000. 

qo‘shnichilik munosabati, hovli ichki intizomi va ko‘cha bilan nazoratli aloqa orqali 

shakllangan. Xorijiy tajribada ayni vazifa ko‘pincha 

yozma qoidalar yoki turar-joydan foydalanish shartlari 

bilan tartibga solinadi. O‘xshash jihat shundaki, har ikki 

holatda ham uy tadbirkorligi turar-joy sifatini 

pasaytirmasligi va qo‘shni muhitga ortiqcha xalaqit 

bermasligi kerak [23]. Shovqin cheklovi uy tadbirkorligini 

tartibga solishda muhim mezon hisoblanadi. Samarqand 

uy-ustaxona modelida qo‘l mehnati, asbob ishlatish, 

mahsulot tayyorlash yoki mijoz kelishi mahalla 

sokinligiga ta’sir qilishi mumkin, shu sabab ish maydoni 

ko‘cha tomonga yoki hovlining nazoratli chetiga 

joylashtirilishi maqsadga muvofiq bo‘lgan.  Xorijiy 

tajribada shovqin darajasi ko‘pincha faoliyat turi, ish 

vaqti, mijozlar soni, transport harakati va turar-joy qoidasiga muvofiqlik orqali baholanadi 

Rasm.  19[28]. Sanitariya talablari ham mahalliy va xorijiy tajribani farqlovchi muhim 

ko‘rsatkichdir. Samarqandda oziq-ovqat, hunarmandchilik, bo‘yash, quritish, saqlash yoki 

xo‘jalik ishlari hovli va yordamchi makonlar bilan bog‘langani uchun tozalik, chiqindi 

chiqarish, suvdan foydalanish va shamollatish tartibi alohida ahamiyatga ega. Xorijiy 

tajribada sanitariya masalasi rasmiy talab, xavfsizlik, mahsulot turi, mijoz bilan aloqa va uy 

muhitida ishlab chiqarish chegaralari orqali nazorat qilinadi [31]. Qo‘shnichilikka ta’sir uy 

tadbirkorligining ijtimoiy chegarasini belgilaydi. Samarqand mahalla muhitida qo‘shni 

hovlilar bir-biriga yaqin joylashgani sabab 

hid, shovqin, tutun, yuk tushirish, mijoz 

kutish va ko‘cha bandligi bevosita 

seziladi. Xorijiy yondashuvlarda ham 

birinchi qavat faoliyati, kirishlar 

joylashuvi, piyoda oqimi va ko‘cha fronti 

qo‘shni muhit sifatiga ta’sir qiluvchi 

omillar sifatida baholanadi Rasm.  20 

[35]. 

